
MATTHEW28 MINISTRY: THOLA IQINISO!
IBhayibheli lonke liyirekhodi eliyiqiniso lezehlakalo ezenzeka ngempela ukwembula ukuxhumana okukhona phakathi kukaNkulunkulu nabantu. Namuhla, kulesi sikhathi samanje, isayensi nokuphenya ngezinto ezenzeka kudala, zikufakazela ngaphandle kokungabaza ukuba khona kukaNkulunkulu kanye nobufakazi beqiniso leBhayibheli. 

IThestamenti Elisha liwubufakazi bokubonakele ngamehlo bokwambulwa okukhulu kukaNkulunkulu, embulelwa umhlaba wonke ngesimo sikaJesu Krestu. Esingakubona abaningi bethu, ukuthi uJesu Krestu unguNkulunkulu njengaye uBaba wethu oseZulwini uqobo lwakhe. Umuntu angakubuka  ngendlela efanayo, kababa wasemhlabeni nendodana yakhe. Bobabili bangabantu noma kunjani futhi bangabantu. Akekho ongaphezu komunye ngobuntu babo kodwa ubaba ungaphezu kwendodana ngokuba ngubaba.
UNkulunkulu unguNkulunkulu  obabazekayo, oyedwa (ukukholwa nguNkulunkulu oyedwa) ozembula kuzidalwa zakhe azithanda kakhulu, ngesimo sikaJesu. UJesu wabethelwa esiphambanweni ukuze asindise labo abakholwa nguye ezonweni zabo.  UJesu akasiye umphrofethi nje, unguNkulunkulu. Ezinsukwini eziyi-10 emva kokwenyuka kwakhe, wasithumela uMoya oyingcwele (NgePhentekoste) ukuze sikwazi ukuba nobudlelwane naye (uNkulunkulu) njengoba abikezela ngaphambi kokubethelwa kwakhe. Ngesikhathi sePhentekoste, abafundi bakhe bawubona ngamehlo uMoya oyiNgcwele uthuluka njengamalangabi. Namuhla singaba nabo ubudlelwane noNkulunkulu njengoBaba, iNdodana noMoya oyiNgcwele. Kokuthathu kuyizimo ezehlukene okufanele sizazi. Kuyinto engenhle neze ukungakwazi lokhu, kufana nokucela umuntu ukuthi achaze ngemvelaphi yakhe. UNkulunkulu wazembula kithina ngale ndlela ukuze thina simamukele futhi sibe nobudlelwane naye.
UJesu wathi kithi Yena uyiyona kuphela indlela eya kuBaba. Kungenzeka  kanjani lokhu? Lokhu kwenzeke ngenxa yokuthi wafela izono zethu nanokuthi unguNkuluNkulu uqobo lwakhe! Lesi sambulo sobuNkulunkulu sikaJesu emhlabeni sifakazelwa ngabantu abaningi, baningi futhi ababhala ngaso. UJesu wabonakala kubantu abaningi emva kokuvuka kwakhe, wabonakala kubantu abangaphezu kwama-500 ngesinye isikhathi, lesi senzo senza ukuthi abafundi bakhe baguquke bangabe besaba ngamagwala angabazayo kodwa babe ngabantu abafela ukholo lwabo. UPeter Kreeft wathi: “Kungani abafundi bakaJesu babeqamba amanga? Uma bawaqamba amanga, babekwenzelani lokho, batholani ngalokho?  Abakuthola, ukungaqondisisi, ukudikilwa, ukushushiswa, ukubulwa kabuhlungu kanye nokufa bebulawela ukholo lwabo. Lokhu akwenzi nohla olugcwele lalowo abahlangabezana nakho.
Ngabe uyazi ukuthi iziphrofetho ezingaphezu kwezingu-2000 eziseBhayibhelini zigcwalisekile, lokhu kufaka iziphrofetho eziphathelene nezehlakalo, izindawo kanye nabantu, ngokwentando kaNkulunkulu. UJesu Krestu ugcwalise iziphrofetho ezingaphezu kwezingu-300, ikakhulu eziphathelene noMesiya. Lokhu kwenzeka ngokweqiniso elingephikiswe futhi nangokugcwele esikhathini esiyiminyaka engakhulu engaphambili, isibonelo: lokhu kubandakanya ukuba yiWundlu, iGama Lakhe, ukukhwela imbongolo, uzovezwa kanjani, unyaka wokubethelwa kwakhe.
Funda iVangeli ngokukaJohane eThestamentini Elisha ukuze uthole ukwembulwa okukhulu okwake kwenzeka emhlabeni. Lokhu kuzokwenza ukuthi ube nokholo kuJesu Krestu ngokwentando kaNkulunkulu. Wukholo lwethu oluzokwenza ukuthi izingqondo zethu zamukele uMoya oyiNgcwele ukuze uqale ukusebenza ezimpilweni zethu. Uma sithandaza kakhulu kuNkulunkulu, ngokusizwa nguMoya oyiNgcwele, eGameni likaJesu Krestu, uNkulunkulu uzozembula kakhulu kithina. Ivangeli ngokukaJohane 14:21 lithi: Abemukela imiyalo yami futhi beyigcina yilabo abangithandayo. UBaba uthanda labo abangithandayo; nami futhi ngizobathanda futhi ngizembule kubona.” Uyacelwa ukuthi ukhumbule ukuthi uNkulunkulu angasisindisa isintu. UJesu ubufakazele ubuNkulunkulu bakhe kithi ngokugcwalisa iziphrofetho zokuba nguMesiya, ngokuvuka kwabafileyo, nangokubonakala ngokusobala kubantu abangamakhulukhulu ngaphambi kokuba enyukele eZulwini, sinikezwa ithemba lokuthi uzobuya azothatha  abangabantwana bakhe – sicela ukuthi ukulungele lokhu!
Iziphrofetho ezigcwalisekile zenza ukuthi nalabo abangabangabazi abakhulu bakholwe. Ukuphawula ngeziphrofetho ezimbalwa nje kulezo ezingu-300, funda izindimana ezilandelayo ukuzibonela ngokwakho:

· Isiphrofetho esiku-Isaya 53 sagcwaliseka eminyakeni engu-700 emva kwalokho, bheka kuMarku14:61-64

· Isiphrofetho esiku-Isaya7:18 sagcwaliseka eminyakeni engu-700 emva kwalokho; bheka kuMathewu 1:22-23

· Isiphrofetho esikuMika 5:12 sagcwaliseka eminyakeni engu-730 emva kwalokho; bheka kuMathewu 2:1-2

· Isiphrofetho esikuZakariya 9:9 sagcwaliseka eminyakeni engu-450 emva kwalokho; bheka uLuka 19:34-36
· Isiphrofetho esikuZakariya 11:12-13 sagcwaliseka eminyakeni engu-450 emva kwalokho; bheka kuMathewu 26:14-16

· Isiphrofetho esikuDaniyeli 9:24-27 sagcwaliseka eminyakeni engu-600 emva kwalokho; bheka kuLuka  9:43-45

· Isiphrofetho esiku-Eksodusi 12:46 sagcwaliseka eminyakeni engu-1250 emva kwalokho; bheka encwadini NgokukaJohane 19:32-33 (Bheka nasencwadini kaNumeri 9:12).

Kwangathi uNkulunkulu angakubusisa kulolu hambo lwakho lokuthola iQiniso kanye nasebudlelwaneni bakho noMdali kuze kube ngunaphakade!!

